VENDIM
Nr. 32, daté 30.3.2017

NE EMER TE REPUBLIKES SE SHQIPERISE

Gjykata Kushtetuese e Republikés sé Shqipérisé, e pérbéré nga:

Bashkim Dedja kryetar i Gjykatés Kushtetuese

Vitore Tusha anétare e “ «
Altina Xhoxhaj anétare e “ w
Fatmir Hoxha anétar i « «
Gani Dizdari anétar i « «
Besnik Imeraj anétar i « «
Fatos Lulo anétar i “« «
Vladimir Kristo anétar i « «

me sekretare Belma Lleshi, né datén 9.3.2017, mori né shqyrtim né seancé plenare, mbi bazé
dokumentesh, ¢éshtjen nr. 5 Akti, qé i pérket:

KERKUES: Albert Musteqja

SUBJEKTE TE INTERESUARA: Lufti Hasani, Pérparime Bazaj, Admir Bazaj, Sonila Bazaj,
Ornela Bazaj

OBJEKTI: Konstatimi i cenimit té sé drejtés pér njé proces té rregullt ligjor si rrjedhojé e
mosgjykimit brenda njé afati t€ arsyeshém. Shpérblimi i démit pasuror e jopasuror né vlerén 20.000.000
leké.

BAZA LIGJORE: Nenet 42/2, 44, 131/f, 134/1/i dhe 142 té Kushtetutés s¢ Republikés sé
Shqipérisé; nenet 6 dhe 13 té Konventés Europiane pér té Drejtat e Njeriut (KEDN]); nenet 27 e vijues
té ligjit nr. 8577, daté 10.2.2000, “Pér organizmin dhe funksionimin e Gjykatés Kushtetuese té
Republikés sé Shqipérisé”, t€ ndryshuar; neni 7/1/2/6 i ligjit nr. 8901/2002, “Pér falimentimin”, t&
ndryshuar.

GJYKATA KUSHTETUESE,

pasi dégjoi relatorin e ¢éshtjes Vladimir Kristo, mori né shqyrtim pretendimet me shkrim té
kérkuesit, qé éshté shprehur pér pranimin e kérkesés, si dhe diskutoi ¢éshtjen né térési,

VEREN:
I

1. Né bazé té vendimit nr. 24499/1, daté 18.6.2001 té Gjykatés sé Rrethit Gjyqésor Tirané kérkuesi
éshté administrator i shoqérisé “Luval” sh.p.k., kjo e fundit e regjistruar me vendimin nr. 24499, daté
9.10.2000 té Gjykatés sé Rrethit Gjyqésor Tirané.

2. Pér shkak té véshtirésive financiare té shoqérisé “Luval” sh.p.k., kérkuesi i éshté drejtuar Gjykatés
sé¢ Rrethit Gjyqésor Tirané duke kérkuar hapjen e procedurés sé falimentimit té késaj shoqérie.

3. Me vendimin nr. 12508, daté 18.12.2012 Gjykata e Rrethit Gjyqésor Tirané ka vendosur pranimin
e kérkesés dhe hapjen e procedurés sé falimentimit té€ shoqérisé “Luval” sh.p.k.

4. Kundér kétij vendimi ka paraqgitur ankim subjekti i interesuar Lutfi Hasani. Gjykata e Apelit
Tirané, me vendimin nr. 248, daté 29.4.2014, ka vendosur lénien né fuqi t€ vendimit nr. 12508, daté
18.12.2012 té Gjykatés sé Rrethit Gjyqésor Tirané.

5. Kolegji Civil i Gjykatés sé Larté, me vendimin nr. 00-2016-2587, daté 30.9.2016, ka vendosur
mospranimin e rekursit t€ paraqitur nga Lutfi Hasani, pasi nuk pérmban kriteret e pércaktuara nga neni
472 1 Kodit t€ Procedurés Civile (KPC).

1I

6. Kérkuesi i éshté drejtuar Gjykatés Kushtetuese (né vijim “Gjykata”) pér konstatimin e cenimit té
s¢ drejtés kushtetuese pér njé proces té rregullt ligjor, si pasojé e moszhvillimit té gjykimit té ¢éshtjes
brenda njé afati t€ arsyeshém (neni 42/2 i Kushtetutés) gjaté gjithé shkalléve t€ gjykimit. Ai pretendon
se, edhe pse ligji nr. 8901, daté 23.5.2002, “Pér falimentimin” (né vijim ligji nr. 8901/2002) parashikon
afate t€ pércaktuara pér kété lloj gjykimi, ato nuk jané respektuar nga gjykatat e juridiksionit té
zakonshém. Kjo rrethané sipas kérkuesit ka ndikuar né mosekzekutimin e vendimit nr. 12508, daté



18.12.2012 té Gjykatés sé Rrethit Gjyqésor Tirané, arsye pér té cilén ai kérkon shpérblimin e démit
pasuror e jopasuror né vlerén 20.000.000 leké.

III
Vlerésimi i Gjykatés Kushtetuese

A. Pér pretendimin pér mosgjykimin e ¢éshtjes brenda afatit t¢ arsyeshém

7. Gjykata né jurisprudencén e saj ka theksuar se né bazé t€ neneve 131/f dhe 134/1/i €
Kushtetutés individi legjitimohet pér té véné né lévizje Gjykatén Kushtetuese, duke pretenduar cenimin
e sé drejtés pér t'u gjykuar brenda njé afati té arsyeshém gjaté zhvillimit té procesit té gjykimit nga
gjykata e zakonshme, pér shkak se legjislacioni nuk parashikon mijete té tjera juridike efektive pér
mbrojtjen e késaj té drejte kushtetuese (shih vendimin nr. 69, daté 17.11.2015 & Gjykatés Kushtetuese).

8. Né rastin né shqyrtim kérkuesi pretendon se pas ushtrimit t€ ankimit nga subjekti i interesuar
Lutfi Hasani ndaj vendimit nr. 12508, daté 18.12.2012 té Gjykatés sé Rrethit Gjyqgésor Tirané, qé ka
pranuar hapjen e procedurave té falimentimit té shoqérisé “Luval” sh.p.k., kryesekretaria e késaj té
fundit ka dérguar né Gjykatén e Apelit dosjen origjinale, fakt qé e ka penguar até né ekzekutimin e
vendimit t€ shkallés sé paté, i cili sipas nenit 7/1 t€ ligjit nr. 8901/2002, “Pér falimentimin” éshté
menjéheré i ekzekutueshém. Gijithashtu, sipas kérkuesit, gjykimi né Gjykatén e Apelit nuk éshté
zhvilluar brenda afatit 30-ditor, rrethané qé edhe kjo ka ndikuar né bllokimin e procedurave té
falimentimit.

9. Gjykata lidhur me kérkesat pér konstatimin e cenimit té€ sé drejtés kushtetuese pér njé proces té
rregullt ligjor si pasojé e mosgjykimit té ¢éshtjes brenda njé afati té arsyeshém ka theksuar se vlerésimi
duhet té kryhet mbi bazén e kritereve té pércaktuara né jurisprudencén e GJEDN]J-sé, duke ju referuar
sidomos kompleksitetit té ¢éshtjes, sjelljes sé kérkuesit, sjelljes sé autoriteteve, si dhe rrezikut qé passjell
pér kérkuesin kjo tejzgjatje e afateve t€ gjykimit (shih vendimin nr. 1, daté 21.6.2016 té Gjykatés Kushtetuese).
Pér rrjedhojé, pér té arritur né konkluzionin nése né rastin konkret jemi pérpara cenimit té sé drejtés pér
njé proces t€ rregullt ligjor, duhet té analizohet secili prej elementeve t€ sipércituara.

2) Perindha qé dubet marré né konsideraté

10. Lidhur me pretendimin pér zgjatjen e procesit né Gjykatén e Apelit Tirané tej afatit t€ arsyeshém,
nga materialet e administruara Gjykata véren se ¢€shtja né shqyrtim éshté regjistruar né Gjykatén e
Apelit né vitin 2012 dhe gjykimi ka pérfunduar né datén 29.4.2014, ndonése neni 7/6 i ligjit nr.
8901/2002 parashikon afatin prej 30-ditésh pér shqyrtimin e ¢éshtjes nga kjo Gjykaté, pra jashté afatit
ligjor té lartpérmendur.

11) Kompleksiteti i ¢éshtjes

11. Gjykata ka theksuar se pér vlerésimin e kompleksitetit té procedimeve duhet té kené réndési té
gjitha aspektet e ¢éshtjes, pérfshi objektin e ¢éshtjes, faktet e kundérshtuara dhe volumin e provave
shkresore. Kompleksiteti i ¢éshtjes, né balancé me parimin e sigurimit té administrimit t€ pérshtatshém
té drejtésisé, mund té justifikojé kohézgjatje kohore té konsiderueshme (shib vendimet nr. 69, daté
17.11.2015 & Gyykatés Kushtetuese).

12. Né rastin né shqyrtim Gjykata konstaton se mosmarréveshja objekt gjykimi lidhet me procedurat
e falimentimit té shogérive, gjykimi i té cilave parashikohet dhe rregullohet nga ligji nr. 8901/2002. Nga
shqgyrtimi i dokumenteve té paraqitura, Gjykata vleréson se ¢éshtja konkrete nuk paraqet rrethana té
vecanta apo komplekse qé mund té justifikojné njé vonesé né shqyrtimin e saj, ndaj vlerésimi i sjelljes sé
autoriteteve publike dhe kérkuesit éshté me réndési né kété kontekst.

211) Interesi dhe sjellja e kérkunesit

13. Vlerésimi 1 sjelljes dhe interesit té kérkuesit éshté njé element tjetér pércaktues i kohézgjatjes sé
arsyeshme té procedimeve. Nga aktet bashkélidhur kérkesés Gjykata véren se kérkuesi ka vepruar né
pérputhje me té drejtat procedurale, duke shfaqur interes té vazhdueshém pér gjykimin e ¢éshtjes
brenda njé afati sa mé té pérshtatshém pér té dhe nuk rezulton té jeté béré shkak apo té keté shkaktuar
vonesa né kété drejtim.

) Syellja e antoriteteve

14. Gjykata ka theksuar se neni 42 i Kushtetutés, si dhe neni 6 i KEDN]J-sé vendosin detyrimin pér
organizimin e sistemit ligjor t€ vendit né ményré té tillé qé gjykatat té plotésojné kérkesat e standardeve
pér njé proces té rregull ligjor, pérfshiré kétu dhe até té gjykimit brenda afatit té arsyeshém. Né kété
drejtim, gjykatat kané pér detyré té sigurojné qé té gjitha subjektet qé€ marrin pjesé né proces t€ sillen né
ményré qé té evitojné ¢do vonesé t€ panevojshme. Kjo detyré e gjykatave gjen rregullimin e saj edhe né



dispozitat procedurale civile, e konkretisht né nenin 4 té¢ KPC-sé, sipas t€ cilit “gykata kujdeset pér
ghvillimin e rregullt té procesit gjyqésor. Pér kété géllim, né bazé té kompetencave qé i jep ky Kod, vendos pér afatet dbe
urdhéron marrjen ¢ masave té nevojshme”. Gjithashtu, neni 171/a t€¢ KPC-sé pércakton se “gykata ushtron t
Githa 1¢ drejtat e pércaktuara né kété Kod, qé jané té nevojshme pér Zhvillimin sa mé t¢ miré té procesit gjygésor. Gyykata
cakton seancat dhe afatet brenda té cilave palét dhe personat e tieré 1€ thirrur prej saj dubet t¢ kryeiné aktet procedurale
dhe veprimet e tiera 1é kérkuara prej saj” (shib vendimin nr. 69, daté 17.11.2015 & Gjykatés Kushtetuese).

15. Lidhur me gjykimin e mosmarréveshjeve té késaj natyre, Gjykata véren se disa nene té ligjit nr.
8901/2002 té lartpérmendur', ndér patimet e gjykimit té ¢éshtjeve qé lidhen me procedurat e
falimentimit, kané pércaktuar edhe garantimin e njé procesi té rregullt gjyqésor brenda afateve té shpejta
dhe té arsyeshme (afat 30-ditor si né gjykimin né shkallé té paré, ashtu edhe né até né apel), me géllim
shlyerjen e detyrimeve té debitorit népérmjet likuidimit té té gjitha pasurive té tij dhe shpérndarjen e té
ardhurave.

16. Gjithashtu, Gjykata né lidhje me gjykimin e mosmarréveshjeve administrative €shté shprehur se
kur ligjvénési ka pércaktuar afate kohore, do té thoté se ai 1 ka konsideruar ato si afate té arsyeshme pér
t'u zbatuar nga gjykatat. Né kété drejtim, respektimi rigoroz i ligjit pérbén detyrim pér gjykatat e
juridiksionit t€ zakonshém. Po né kété kéndvéshtrim Gjykata né ¢éshtje té ngjashme ka vlerésuar se
justifikimet se shkak i vonesés né shqyrtimin e ¢éshtjes éshté numri i larté 1 ¢é€shtjeve né ngarkim té
kétyre gjykatave, nuk jané té bazuara. Ngarkesa e gjykatave nuk éshté argument kushtetues qé mund té
justifikojé mosgjykimin e tyre brenda afateve té pércaktuara nga ligjvénési. Né té kundért éshté detyré e
kétij té fundit t€ marré masat dhe té gjejé mjetet e duhura pér ndryshimin e gjendjes faktike, me géllim
qé ligjet té€ zbatohen dhe gjykatat e té gjitha niveleve té funksionojné normalisht (shih vendimin nr. 59, daté
16.9.2016 té Gjykatés Kushtetuese).

17. Né kéto kushte, Gjykata vleréson se pretendimi i kérkuesit pér cenimin e sé drejtés pér njé
proces té rregullt ligjor, pér shkak se ¢éshtja né Gjykatén e Apelit Tirané nuk éshté gjykuar brenda njé
afati t€ arsyeshém, si¢ parashikohet né nenin 7/6 té ligjit nr. 8901/2002, éshté i bazuat.

B. Pér pretendimin pér shpérblimin e démit pasuror dhe jopasuror

18. Gjykata ¢mon se kérkuesi nuk legjitimohet né kété kérkim, pasi nuk éshté né kompetencé té
Gjykatés té shqyrtojé dhe té vlerésojé démin pasuror e jopasuror t€ shkaktuar pér arsye qé lidhen me
moszbatimin e njé vendimi gjyqésor. Gjykata né jurisprudencén e saj ka vlerésuar se ky éshté njé kérkim
111, 1 cili mund t€ paraqitet né gjykatat e juridiksionit té zakonshém né bazé té dispozitave té Kodit
Civil, qé kané té béjné me kompensimin e démit té shkaktuar si rrjedhim i1 vonesés né pagimin e njé
shume parash (neni 450 i Kodit Civil). Vetém pas shterimit té té gjitha mjeteve juridike qé parashikon ligji,
kérkuesi mund té véré né lévizje procedurat kushtetuese, né bazé t€ nenit 131, shkronja “f’, té
Kushtetutés (shib vendimin nr. 52, daté 20.7.2015 t& Gyykatés Kushtetuese).

19. Né pérfundim, Gjykata konstaton cenimin e sé drejtés pér njé proces té rregullt ligjor, té
patrashikuar nga neni 42 i Kushtetutés sé Republikés sé Shqipérisé dhe neni 6/1 i KEDN]J-sé, si
rrjedhojé e mosgjykimit té ¢éshtjes né Gjykatén e Apelit Tirané brenda afatit t€ arsyeshém té
parashikuar nga neni 7/6 i ligjit nr. 8901/2002.

PER KETO ARSYE,

Gjykata Kushtetuese e Republikés sé Shqipérisé, né mbéshtetje té neneve 131/f dhe 134/1/i té
Kushtetutés, si dhe té neneve 72 dhe 73/4 té ligjit nr. 8577, daté 10.2.2000, “Pér organizimin dhe
funksionimin e Gjykatés Kushtetuese té Republikés sé Shqipérisé”, té ndryshuar, njézéri,

VENDOSI:

- Konstatimin e cenimit té sé drejtés kushtetuese pér njé proces té rregullt ligjor si rezultat i
mosgjykimit té ¢€shtjes né Gjykatén e Apelit Tirané brenda njé afati té arsyeshém.

- Rrézimin e kérkesés pér pretendimet e tjera.

Ky vendim éshté pérfundimtar, i formés sé preré dhe hyn né fuqi ditén e botimit né Fletoren
Zyrtare.

Anétaré: Bashkim Dedja (kryetar), Vitore Tusha, Altina Xhoxhaj, Besnik Imeraj, Gani Dizdari,
Fatmir Hoxha, Fatos Lulo, Vladimir Kristo

! Shih nenet 3, 7, 18 t€ ligjit nr. 8901/2002.









